
Terfynu deiliadaeth swydd

7—(1) Yn ddarostyngedig i reoliad 4(2) caiff aclod ymddiswyddo o'i swydd ar unrhyw adeg
drwy roi hysbysiad ysgrifenedig i'r Cynulliad Cenedlaethol.

(2) Pan benodir aclod yn gadeirydd yn ystod cyfnod ei swydd, daw deiliadaeth ei swydd fel aelod
o'r fath 1 ben pan fydd ei benodiad yn gadeirydd yn dod yn effeithiol.

(3) Os bydd aelod yn methu & bod yn bresennol mewn dau gyfarfod o'r Cyngor o'r bron rhaid

i'T Cynulliad Cenedlaethol derfynu deiliadaeth swydd yr aelod hwnnw yn ddiymdroi drwy roi
hysbysiad ysgrifenedig iddo i'r perwyl hwnnw, onid yw wedi'i fodloni—
(a) bod yr absenoldeb wedi digwydd oherwydd achos rhesymol; a

(b) y bydd y person o dan sylw yn gallu mynychu cyfarfodydd y Cyngor o fewn cyfnod
rhesymol.

(4) Os yw person wedi'i benodi'n aelod, ac—
(a) y caiff ei anghymhwyso rhag ei benodi o dan reoliad 5; neu
(b) y daw i sylw'r Cynulliad Cenedlaethol ei fod wedi'i anghymhwyso felly adeg ei benodi ,

rhaid i'r Cynulliad Cenedlaethol derfynu deiliadaeth swydd yr aeclod hwnnw yn ddiymdroi drwy roi
hysbysiad ysgrifenedig iddo i'r perwyl hwnnw.

(@ (5 (a) Os yw'T Cynulliad Cenedlaethol o'r farn resymol nad yw er lles y Cyngor
bod aelod yn parhau i ddal swydd, caiff derfynu deiliadaeth swydd yr aelod hwnnw yn
ddiymdroi drwy roi hysbysiad ysgrifenedig iddo i'r perwyl hwnnw.

(b) Rhaid i unrthyw hysbysiad o dan is-baragraff (a) uchod ddatgan y rheswm neu'r rhesymau
dros ei roi.

(6) Os yw'r Cynulliad o'r farn bod aelod:

(a) wedi methu a chydymffurfio ag unrhyw ofyniad a osodir gan neu o dan reoliad 10
(anabledd aelodau mewn trafodion oherwydd eu buddiannau) mewn perthynas ag un o
fuddiannau'r aclod hwnnw;

(b) wedi methu & chydymffurfio, mewn ystyr berthnasol, ag unrhyw ofyniad a osodir gan y
Cynulliad o dan reoliad 3(4); neu

(c) yn berson lleyg pan benodwyd ef ond nad yw'n berson lleyg mwyach;

caiff derfynu deiliadaeth swydd yr aelod hwnnw yn ddiymdroi drwy roi hysbysiad ysgrifenedig
iddo i'r perwyl hwnnw, ac eithrio na chaiff deiliadaeth swydd unrhyw berson ei therfynu o dan is-
baragraff (a) onid oedd canllawiau wedi'u rhoi gan y Cynulliad i'r Cyngor adeg y methiant o dan
sylw ynghylch buddiannau perthnasol o dan reoliad 10.



